
Inatsisartut Suleriaasianni § 36 malillugu apeqquteqaat aallaavigalugu oqallinnissamik imaattumik 

siunnersuuteqarpunga: 

Imigassat aalakoornartortallit kimittuut sumiiffiit ilaanni matoqqatinneqarnerat pillugu apeqquteqaat 

aallaavigalugu oqallinnissamik siunnersuut 

Inatsisartunut ilaasortaq Knud Mathiasen, Attaviitsoq 

 

Suulluunniit nioqqutissat nunatsinni inoqarfinni assigiimmik pilersorneqarnissaq 

pinngitsoorsinnaanngilarput. 

Naalakkersuinikkut siuttugut Nunarput assigiimmik pilersorneqassasoq assigiimmillu pineqassasugut 

qineqqusaarnermikkut neriorsuipput aamma niuernikkut nunarput assigiimmik pilersorneqarnissaa nunatut 

isumaqarpunga angusariaqaripput. 

Tasiilami eqqaanilu inunnik isumaginninnikkut ajornartorsiutit allanit allaanerunngitsut isumaqarpunga. 

Nunatsinnilu imigassanik kimittuunik sumiiffinnik sumiluunniit ammaasoqaqqittariaqartoq isumaqarpunga. 

Sumiiffit kimittooqarfiunngitsut allatut isigineqarunnaarlutik nunarput ataatsimut isigalugu inoqarfiit 

allatuulli atugassaqartinneqarnissaat angusariaqaripput. 

Inertequlernerup sioqqullugu pissutsit pitsaavallaanngitsut toqqammavigineqarsimapput ilaatigut 

nunaqqataasut annertuumik imigassartortoqartarsimaneranik ilisimannittoqarsimammat, massakkut 

pissutsit qiviaraanni sumiikkaluaraanniluunniit tamanna pissuseq allaanerussuteqanngimmat. 

Oqartuarpugut imigassamik atueriaaserput inummiittoq imigassamiunngitsorli taava 

takorloorsinnaasariaqarparput avinngarusimasumiuulluni inuuniarneq ilaatigut qanoq 

ilungersuanarsinnaatiginera. 

Inatsisartut oqallilluarnissaannik kissaallugit.  

